
Santiago Jaureguizar (Bil-
bao, 1965) é un escritor xa
moi coñecido polo lecto-
rado máis novo. Desde que
en 1995 publicou Todo a
cen, tonta xa con máis de
media ducia de obras desti-
nadas a este público lector.
Tras unha traxectoria, re-
coñecida con galardóns va-
rios, como o Premio
Fundación Caixa Galicia de
Literatura Xuvenil 2006,
por A cova das vacas mor-
tas, demostra de novo a súa
habelencia para adaptarse
aos gustos literarios da mo-
cidade cunha serie literaria
sobre as aventuras dun
aprendiz de xornalista, ini-
ciadas no ano 2010 con
dous títulos na colección
"Tintiman", nome tomado
polo protagonista en home-
naxe ao seu pai. Como di o
autor no seu blog, "Coller-
lle o tintimán a un" signi-
fica entenderse moi ben

con el, despois de coñecer
os seus costumes.

No primeiro, Corazón de
chocolate, un inquedo rapaz
de dezaseis anos cambia
radicalmente de vida tras
falecer seu pai. Decide
substituílo no xornal com-
postelán Diario Galego e
pronto demostra a súa ca-
pacidade para pescudar
nas condicións máis com-
prometidas en busca da
noticia, axudado polo infa-
lible instinto do felino
Señor Grozni. As andainas
de Uxío Lobos polos corre-
doiros subterráneos do
Obradoiro descubrirán a
vinculación dos poderes re-
lixiosos e políticos cunha
sociedade secreta, ademais
de cambiar a historia do
descubrimento de Amé-
rica.

No segundo, A coroa de
Napoleón, este xornalista
volve a demostrar a súa
valía ocupándose dun
asunto que xa se anunciaba
ao final da primeira en-

trega. De novo mestúranse
os acontecementos presen-
tes cos misterios do pasado
dunha cidade galega, neste
caso a Batalla de Elviña, li-
brada na capital brigantina
en 1809. Para a recreación
da contenda contouse coa
"coroa de Napoleón", unha
xoia que un descoñecido
roubou. Ao mesmo tempo
que se seguen as pegadas
do ladrón, ofrécense datos
que demostrarán a posible
estadía do emperador fran-
cés na Coruña.

Ademais de incitar a cu-
riosidade do lectorado me-
diante estes xiros
sorprendentes dos aconte-
cementos históricos e man-
ter en todo momento o seu
interese co ritmo trepi-
dante dos feitos narrados,
Jaureguizar demostra a
súa facilidade para ache-

garse á mocidade cunhas
obras que contan entre os
seus elementos un humor
irónico e retranqueiro. Por
outra banda, percíbese a
influencia de numerosos
personaxes míticos das no-
velas de aventuras e detec-
tivescas na configuración
do carácter do protago-
nista.

Se no seu aspecto lembra
a vestimenta do cinemato-
gráfico Indiana Jones, no
seu afán sedutor podería
ser un James Bond precoz,
consciente do seu atractivo
e fachendoso da súa inde-
pendencia.

Mónica, Maika e Sonia
foron as primeiras, pero a
bo seguro non serán as últi-
mas "chicas Tintimán",
pois ao remate da segunda
entrega reclámase a súa
presenza en Lugo.

'Corazón de
chocolate',
a primeira
das historias
dun inquedo
chaval

